
ᑎᑎᕋᖅᑐᖅ

ᑖᒪᔅ ᐊᖕᒍᑎ ᔮᓐᔅᑕᓐ 
ᑎᑎᖅᑐᒐᖅᑐᖅ

ᖃᐅᔨᒪᔭᖃᖅᐱᑦ ᐃᓄᐃᑦ ᐱᙳᐊᕈᓯᖏᓐᓂᒃ 
ᐱᙳᐊᖅᐸᒃᑐᒥᒃ? 

ᐃᓄᐃᑦ ᐱᙳᐊᕈᓯᖏᑦ ᐱᙳᐊᖅᑕᐅᖃᑦᑕᖅᓯᒪᔪᑦ
ᑕᐃᒪᙶᓗᖕᓂᑦ. ᐱᙳᐊᖅᑕᐅᕙᒃᑐᑦ ᓴᐃᐹᕿᔾᔪᑕᐅᓪᓗᑎᒃ 
ᐊᒻᒪ ᐊᓐᓇᐅᒪᓇᓱᖕᓂᕐᒧᑦ ᐃᑲᔫᑕᐅᓪᓗᑎᒃ. ᐃᓄᐃᑦ 
ᐱᙳᐊᕈᓯᖏᑦ ᐱᙳᐊᖅᑕᐅᕙᒃᑐᑦ ᐅᑭᐅᖅᑕᖅᑐᓕᒫᕐᒥ!

ᐃᓄᐃᑦ ᖁᕕᐊᓱᒃᖢᑎᒃ ᓴᐃᐹᕿᓪᓗᑎᒃ ᐱᙳᐊᖅᐸᒃᑐᑐᖃᐃᑦ. 
ᐃᓄᐃᑦ ᐱᙳᐊᕈᓯᖏᑎᒍᑦ ᐃᓄᐃᑦ ᑎᒥᑦᑎᐊᕆᒍᓐᓇᖅᑐᑦ 
ᓴᙱᔫᓗᑎᒡᓗ ᐅᑭᐅᖅᑕᖅᑐᕐᒥᐅᑕᐅᒐᒥᒃ.

ᐃᓄᐃᑦ ᐱᙳᐊᕈᓯᖏᑎᒍᑦ ᖃᐅᔨᔪᓐᓇᖅᐳᒍᑦ 
ᐃᓄᐃᑦ ᒫᒃᑐᓂᖏᓐᓂᒃ ᐱᖃᐃᓐᓂᖏᓐᓂᒡᓗ. ᐃᓄᐃᑦ 
ᐱᙳᐊᕈᓯᖏᑎᒍᑦᑕᐅᖅ ᑎᒥ ᐃᓱᒪᓗ ᓴᙱᓕᒋᐊᕈᓐᓇᖅᑐᑦ. 
ᑕᒪᒃᑯᐊᓕᒫᖅ ᐊᖑᓇᓱᒃᑎᓄᑦ ᓴᙱᔾᔪᑕᐅᔪᓐᓇᖅᑐᑦ 
ᓄᓇᖅᑲᑎᒥᖕᓄᓪᓗ ᐃᑲᔫᑎᖃᕈᓐᓇᐅᑎᒋᓪᓗᓂᔾᔪᒃ.

ᐅᓪᓗᒥ, ᐃᓄᐃᑦ ᖃᔅᓯᓂᒃ ᐅᑭᐅᖃᕋᓗᐊᕈᑎᒃ ᐃᓄᐃᑦ 
ᐱᙳᐊᕈᓯᖏᓐᓂᒃ ᐱᙳᐊᖅᐸᒃᑐᑦ ᐃᓕᓐᓂᐊᕐᕕᖕᒥ, 
ᐱᙳᐊᕐᕕᖕᒥ, ᐱᒡᒍᓴᐅᑎᔪᓂᓗ. 

ᐱᒡᒍᓴᐅᑎᔪᓂ, ᐱᙳᐊᖅᑎᑦ ᓇᑭᑐᐃᓐᓈᓗᒃ 
ᑲᑎᑉᐸᒃᑐᑦ ᐊᔪᙱᓐᓂᑭᓴᐅᑎᔭᖅᑐᖅᖢᑎᒃ. 
ᐱᒡᒍᓴᐅᑎᓂᑦ ᖁᕕᐊᓇᖅᑐᐊᓘᕙᒃᑐᑦ. ᐱᙳᐊᖅᑎᑦ 
ᐃᒃᐱᒋᑦᑎᐊᖃᑦᑕᐅᑎᓇᓱᒃᐸᒃᑐᑦ ᖁᕕᐊᓱᖃᑎᒌᖕᓂᐊᕋᒥᒃ.

ᐊᒥᓱᓂᒃ ᐊᔾᔨᒌᙱᑦᑐᓂᒃ ᐃᓄᐃᑦ ᐱᙳᐊᕈᓯᖃᖅᑐᑦ. 
ᐊᔾᔨᒌᙱᑦᑐᑦ ᐱᙳᐊᕈᓯᑦ ᐊᔾᔨᒌᙱᑦᑐᓂᒃ ᐱᔪᓐᓇᕐᓂᕐᓂᒃ 
ᖃᐅᔨᓴᕈᑕᐅᔪᑦ. ᐆᒃᑑᑎᒋᓗᒍ, ᐃᓚᖏᑦ ᐱᙳᐊᕈᓯᑦ 
ᖃᐅᔨᓇᓲᑕᐅᕙᒃᑐᑦ ᑭᐊ ᑕᓕᖏᒃ ᓴᙱᓛᖑᖕᒪᖔᑎᒃ. 
ᐃᓚᖏᑦ ᐱᙳᐊᕈᓯᑦ ᖃᐅᔨᔾᔪᑕᐅᕙᒃᐳᑦ ᑭᓇ 
ᕿᒡᒋᒃᑲᐅᓛᖑᖕᒪᖔᑦ ᑭᓇᓗ ᖁᑦᑎᓛᕐᒥᒃ ᐊᕿᓯᔪᓐᓇᕐᒪᖔᑦ.

ᖃᓄᐃᑦᑑᕙᑦ ᑕᒪᒃᑯᐊ ᐱᙳᐊᕈᓯᑦ?

ᓴᙱᓂᕐᒧᑦ ᐱᙳᐊᕈᓯᑦ

ᓴᙱᓂᕐᒧᑦ ᐱᙳᐊᕈᓯᑦ ᑕᐃᒪᙵᐸᓗᒃ ᒪᕐᕉᖕᓄᒃ 
ᐱᙳᐊᖅᑕᐅᕙᒃᑐᑦ. ᑕᐃᔭᐅᕙᖕᒥᔪᑦ ᓄᑭᓄᑦ ᐱᙳᐊᕈᓯᕐᓂᒃ.

ᓴᙱᓂᕐᒧᑦ ᐱᙳᐊᕈᓯᑦ ᐊᖑᓇᓱᒃᑎᓄᑦ 
ᓴᙱᒃᑎᓴᕈᑕᐅᔪᓐᓇᖅᑐᑦ ᐊᖑᓇᓱᒋᐊᕈᓐᓇᙱᒃᑲᓗᐊᕈᑎᒃ. 
ᐊᖑᓇᓱᒃᑎᑦ ᐃᓛᓐᓂᒃᑯᑦ ᐊᖑᓇᓱᒋᐊᕈᓐᓇᖅᐸᙱᓚᑦ 
ᓯᑯᑦᑏᓪᓗᑎᒃ ᐱᖅᓯᕈᓐᓃᖅᓰᓪᓗᑎᒡᓘᓐᓃᑦ.

ᐅᑯᐊ ᑕᕝᕙ ᐱᙳᐊᖅᑕᐅᒐᔪᒃᑐᑦ.

ᑕᓕᕐᒧᑦ ᓄᑦᑑᔾᔪᐊᕐᓂᖅ, ᒪᕐᕉᒃ ᖃᐅᔨᓇᓱᒃᑑᒃ ᓇᓕᐊᒃ 
ᑕᓕᖏᒃ ᓴᙱᓂᖅᓴᐅᖕᒪᖔᑎᒃ. ᑕᓕᖅᑎᒃ ᐃᑯᓯᒃᑯᑦ 
ᓄᑦᑑᑦᑎᖅᖢᒍ ᓄᑦᑑᔾᔪᐊᖅᑑᒃ.

ᓂᐅᒥᓄᑦ ᐊᔭᖃᑦᑕᐅᑎᓇᓱᒃᑑᒃ, ᒪᕐᕉᒃ ᖃᐅᔨᓇᓱᒃᑑᒃ ᓇᓕᐊᒃ 
ᓂᐅᖏᒃ ᓴᙱᓂᖅᓴᐅᖕᒪᖔᑎᒃ. ᓇᑎᕐᒥ ᓇᓚᓪᓗᑎᒃ ᐊᑭᓕᑎᒃ 
ᓂᐅᒥᓄᑦ ᐊᔭᖃᑦᑕᐅᑎᔫᒃ.

ᐅᒥᖕᒪᐅᔭᖅᑐᓂ, ᒪᕐᕉᒃ ᓇᑎᕐᒥ ᓰᖅᑯᖓᓪᓗᑎᒃ 
ᑕᓕᖅᑎᒃ ᓂᐅᓕᐅᑎᓪᓗᒋᒃ ᐅᒥᖕᒪᒃᑎᑐᑦ! ᑐᐃᒥᖕᓄᑦ 
ᐊᔭᖃᑦᑕᐅᑎᓇᓱᒃᑑᒃ.

ᓂᐊᖁᒧᑦ ᓄᑦᑑᔾᔪᐊᕐᓂᖅ, ᐱᙳᐊᖅᑑᒃ 
ᓂᐊᖁᕐᒥᐅᑕᖃᖅᑐᑎᒃ. ᐊᑐᓂ ᓄᓱᖃᑦᑕᐅᑎᓇᓱᖕᓂᐊᖅᑑᒃ 
ᓂᐊᖁᐃᓐᓇᑎᒃ ᖁᖓᓯᖅᑎᒡᓗ ᐊᑐᕐᓗᓂᔾᔪᒃ.

ᐊᕿᒋᐊᑦ ᐱᙳᐊᕈᑎᑦ

ᐊᕿᒋᐊᒐᐃᑦ ᖃᐅᔨᓴᕈᑕᐅᔪᑦ ᖃᓄᖅ ᐱᙳᐊᖅᑎᑦ 
ᐱᖃᐃᑎᒋᖕᒪᖔᑕ ᓇᐸᑦᑎᐊᕈᓐᓇᖅᑎᒋᖕᒪᖔᑕᓗ. 

ᐊᕿᒋᐊᕈᑎᑦ ᐱᙳᐊᖅᑕᐅᕙᒃᑐᑦ ᐊᕿᔭᒃᓴᖃᖅᖢᑎᒃ. 
ᐊᕿᔭᒃᓴᖃᕐᕕᒃ ᓂᕕᙵᖅᓯᕕᐅᓪᓗᓂ
ᐊᕿᔭᒃᓴᒥᒃ. ᐊᕿᔭᒃᓴᖅ ᑕᐃᔭᐅᓪᓗᓂ ᓇᑦᑎᙳᐊᕐᒥᒃ. ᕿᓯᖕᒥᒃ 
ᓴᓇᓯᒪᖕᒪᑦ.

16



17



18



ᐊᕿᔾᔪᑕᐅᒐᔪᒃᑐᖅ ᐃᒡᓗᐃᓐᓇᕐᒧᑦ ᓂᐅᒧᑦ ᐊᕿᓯᒋᐊᕐᓂᖅ. 
ᐊᕿᒋᐊᖃᑎᒌᒃᑐᑦ ᖃᐅᔨᓇᓱᒃᑐᑦ ᑭᓇ ᖁᕝᕙᓯᖕᓂᖅᐹᕐᒥᒃ 
ᐊᕿᓯᔪᓐᓇᕐᒪᖔᑦ.

ᐊᑐᓂ ᕿᒡᒋᕆᐊᖅᐸᒃᖢᑎᒃ ᐃᒡᓗᒃᑐᑦ ᐃᓯᒃᑲᓄᑦ. 
ᐊᕿᒋᐊᕆᐊᖃᖅᖢᓂ ᐃᒡᓗᐃᓐᓇᕐᒧᑦ
ᑖᓐᓇᔅᓴᐃᓐᓇᕐᓗ ᐃᓯᒐᒃ ᑐᔾᔪᑎᑐᐊᕆᓗᒍ. ᑕᒪᓐᓇ 
ᐊᔪᕐᓇᐸᓗᒃᑐᕈᓗᒃ!

ᐃᓚᖏᓐᓂ ᐊᕿᒋᐊᕈᑎᓂ, ᐊᕿᒋᐊᕐᓂᐊᖅᑑᑉ ᐃᓚᖓ 
ᓇᑎᕐᒧᑦ ᑐᙵᔭᕆᐊᖃᖅᖢᓂ ᐊᕿᒋᐊᕐᓂᕐᒥᓂ. ᐃᓚᖓᑦ
ᑕᐃᔭᐅᔪᖅ ᐊᓛᔅᑲ ᐊᕿᒋᐊᕐᓂᖅ. ᑖᓐᓇ 
ᐊᔪᕐᓇᐸᓗᒃᑐᕈᓘᖕᒪᑦ ᐊᔪᕈᓐᓃᖅᓴᕆᐊᖃᕐᓇᖅᑐᖅ. ᑭᓯᐊᓂ 
ᖁᕕᐊᓇᖅᑐᒻᒪᕆᐊᓗᒃ!

ᐊᓛᔅᑲ ᐊᕿᒋᐊᕈᒻᒥ, ᐊᕿᒋᐊᕐᓂᐊᖅᑐᖅ ᐊᕿᒋᐊᕐᓂᐊᖅᑕᒥ 
ᐊᑖᓄᑦ ᐃᖏᓪᓗᓂ ᐃᒡᓗᐊᓂᒃ ᐊᔭᑉᐸᒡᓗᓂ ᓇᑎᕐᒧᑦ. 
ᐃᒡᓗᐊᓄᑦ ᐃᓯᒐᓂ ᐊᑭᖔᖓ ᐱᓯᒻᒥᓗᒍ. ᐊᕿᒋᐊᓕᕐᓗᓂᓗ 
ᐃᓯᒐᒥᓄᑦ ᐱᓯᒻᒥᙱᑕᒥᓄᑦ.

ᐊᕿᒋᐊᕆᐊᕐᓂᖓ ᑐᓐᓂᖓᓗ 
ᑕᐃᒪᓐᓇᔅᓴᐃᓐᓇᐅᔭᕆᐊᖃᖅᐳᖅ ᐊᒡᒐᖓᑕ ᐃᓪᓗᐊ 
ᐊᔭᑉᐹᖏᓐᓇᕆᐊᖃᖅᖢᓂ ᓇᑎᕐᒧᑦ
ᑕᐃᒪᙵᑦ!

ᑕᐃᔅᓱᒪᓂ, ᐃᓄᐃᑦ ᐱᙳᐊᕈᓯᖏᑦ ᓯᓚᒥ ᐱᙳᐊᖅᑕᐅᕙᓚᐅᖅᓯᒪᔪᑦ.  
ᐅᓪᓗᒥ, ᐱᙳᐊᖅᐸᓕᖅᑐᒍᑦ ᐱᙳᐊᕐᕕᖕᓂ.

ᐱᒻᒪᕆᐅᔪᖅ ᐱᙳᐊᖅᑕᐅᖏᓐᓇᕆᐊᖃᕐᓂᖏᑦ  
ᐃᓕᓐᓂᐊᖅᑕᐅᕙᓪᓕᐊᔭᕆᐊᖃᖅᖢᑎᒡᓗ. ᐱᐅᓂᖅᐹᖅ  
ᐃᓕᑦᑎᕕᒋᔪᓐᓇᖅᑕᐃᑦ ᐃᓄᐃᑦ ᐱᙳᐊᕈᓯᖏᓐᓂᑦ ᐱᖃᓐᓇᕆᔭᓂᒃ  
ᐃᓚᒋᔭᓂᒡᓗ ᖁᕕᐊᓱᖃᑎᒌᒍᓐᓇᕐᓂᖅ.

LevelLevel
• 24–40 pages
• Sentences are complex and vary in length
• Lots of varied punctuation
• Dialogue is included in fiction texts and is necessary to understand the story
• Readers rely on the words to decode the text; images are present but    
   only somewhat supportive

LevelLevel • 16–32 pages
• Sentences and stories become longer and more complex
• Varied punctuation
• Dialogue is included in fiction texts
• Readers rely more on the words than the images to decode the text

The Nunavummi reading series is a Nunavut-developed levelled book series that 
supports literacy development while teaching readers about the people, traditions, 
and environment of the Canadian Arctic.

• 24–32 pages
• Sentences become complex and varied
• Varied punctuation
• Dialogue is included in fiction texts and is necessary to 
   understand the story
• Readers rely more on the words than the images to   
   decode the text



ᑖᒪᔅ ᐊᖕᒍᑎ ᔮᓐᔅᑕᓐ 
ᐱᕈᖅᓴᓚᐅᖅᓯᒪᕗᖅ 
ᓄᒃᑕᖅᐸᒃᑎᓪᓗᒋᑦ ᕿᑭᖅᑖᓗᖕᒥ 
ᓄᓇᕗᒻᒥᓗ ᓄᓇᕕᖕᒥᓗ. ᒫᓐᓇ 
ᐃᖃᓗᖕᒥᐅᑕᐅᓕᖅᑐᖅ, ᓄᓇᕗᒻᒥ, 
ᐸᓂᖏᒡᓗ, ᐊᐃᒥᒃᑯᒃ ᓕᐊᒃᑯᒃ, 
ᐱᖃᑎᖕᒐᓗ ᐊᖃᑦᑐᐊᖅ. ᐊᖑᑎ 
ᐱᓕᕆᖃᑕᐅᖃᑦᑕᖅᓯᒪᕗᖅ ᐃᓄᖕᓂᒃ 
ᒐᕙᒪᓕᕆᓂᕐᒥ, ᐱᓗᐊᖅᑐᒥᒃ 
ᑲᓇᑕᒥ ᐃᓄᐃᑦ ᒪᒃᑯᒃᑐᓕᕆᔨᑦ 
ᑲᑎᒪᔨᖏᓐᓂ ᐊᒻᒪ ᐃᓄᐃᑦ 
ᑕᐱᕇᑦ ᑲᓇᑕᒥ. ᖁᕕᐊᒋᔭᒥᓂᒃ 
ᐱᓕᕆᐊᖃᕈᒪᓕᓚᐅᖅᐳᖅ 

ᑕᕐᕆᔭᒐᒃᓴᓕᐅᕐᓂᕐᒥᒃ ᑎᑎᕋᐃᓐᓇᖃᑦᑕᕈᒪᓕᖅᖢᓂᓗ 
2014-ᖑᑎᓪᓗᒍ ᑕᐃᒪᙵᓪᓗ ᐅᑎᕆᐊᓚᐅᖅᓯᒪᙱᓚᖅ. ᐊᖑᑎ 
ᑐᓂᔭᐅᓯᒪᓕᖅᐳᖅ ᓄᓇᕗᒻᒥ ᑲᒥᓴᓇᒥᑦ ᐃᓕᓴᕆᔭᐅᔾᔪᑎᒥᒃ 
ᒪᒃᑯᒃᑐᓂᒃ ᐱᕚᓪᓕᖅᑎᑦᑎᓯᒪᓂᖓᓄᑦ ᐊᒻᒪ ᑕᐃᒪᓐ 
ᔫᐱᓖᖑᓂᕋᖅᑕᐅᔪᒥᒃ ᐃᓕᓴᕆᔭᐅᔾᔪᑎᒥᒃ ᑕᑯᓐᓇᒐᒃᓴᓕᐅᕐᓂᕐᒧᑦ. 
ᐊᖕᒍᑎ ᐱᓪᓚᑦᑖᖖᒍᐊᖅᑎᐅᕗᖅ, ᑎᑎᕋᖅᑎᐅᓪᓗᓂ, 
ᓴᖅᑭᑎᕆᔨᐅᓪᓗᓂᓗ ᐱᒻᒪᕆᒋᔭᖃᖅᑐᓂ ᐅᓂᒃᑲᐅᓯᖃᕐᓂᕐᒥᒃ 
ᐃᓄᐃᑦ ᐅᓂᒃᑲᐅᓯᖕᒋᓐᓂᒃ. 

ᑖᒪᔅ ᐊᖕᒍᑎ ᔮᓐᔅᑕᓐ



ᓯᒡᒪᓐᑐᕐ ᑐᐊᒋᐅᕐᓴᓐ ᐊᐃᔅᓛᓐᒥᐅᑕᖅ 
ᑎᑎᖅᑐᒐᖅᑎ ᒫᓐᓇ ᑐᕌᓐᑐᒥᐅᑕᐅᔪᖅ. 
ᑎᑎᖅᑐᒐᕐᓂᕐᒥᒃ ᐃᓕᓐᓂᐊᓚᐅᖅᑐᖅ 
The Reykjavik School of 
Visual Ar ts-ᒥ ᐊᐃᔅᓛᓐᒥ ᐊᒻᒪ 
ᐃᓕᓐᓂᐊᓚᐅᕆᓪᓗᓂ ᓇᓗᓇᐃᔭᐃᓂᕐᒥᒃ 
ᑎᑎᖅᑐᒐᕐᓂᕐᒥᒃ ᐱᓂᖅᐹᖃᖅᖢᓂ 
ᑭᐱᙳᐃᔭᐅᑎᓂᒃ Laguna College of 
Ar t and Design-ᒥᒃ ᑲᓕᕗᐊᓂᐊᒥ, 
ᐊᒥᐊᓕᑲᒥ. ᑎᑎᖅᑐᒐᙱᓕᕌᖓᒥ 
ᐱᙳᐊᕐᓂᓕᐅᓕᖃᑦᑕᖅᑐᖅ ᐊᒻᒪ ᕿᒻᒥᖓᑕ 
ᐊᓇᖏᓐᓂᒃ ᐴᖅᑲᓕᖅᐸᒃᑭᓪᓗᓂ.

Inuit games have been played as long as anyone can remember! 
Learn all about Inuit games and why they are important for 
staying healthy and strong for life in the Arctic.

ᐃᓄᐃᑦ ᐱᙳᐊᕈᓯᖏᑦ ᐱᙳᐊᖅᑕᐅᖃᑦᑕᖅᓯᒪᔪᑦ ᑕᐃᒪᖖᒐᓕᒫᖅ ᐃᖅᑲᐅᒪᔭᐅᔪᑦ! 
ᐃᓕᓐᓂᐊᕆᑦ ᐃᓄᐃᑦ ᐱᖖᒍᐊᕈᓯᖕᒋᓐᓂᒃ ᐊᒻᒪᓗ ᓱᒻᒪᑦ ᐱᒻᒪᕆᐅᒻᒪᖕᒑᑕ ᑎᒥᑦᑎᐊᕆᓐᓂᕐᒧᑦ ᐅᑭᐅᖅᑕᖅᑐᒥ.


